
Minnisblað - þakskipti stjórnsýsluhús 2026

Stjórn Stjórnsýsluhússins á Ísafirði fór í útboð í sumar vegna þakskipta hússins, í samstarfi 
við EFLU. Opnun tilboða fór fram 16. júlí sl., þar sem All verk ehf. voru lægstir með tilboð 
kr. 42.764.200. Kostnaðaráætlun hljóðaði upp á kr. 79.116.000, og er tilboðið því 54,1% af 
áætlun. 

Verið er að ganga frá samningi svo hægt sé að hefja verkið. Verklok eru 30. nóv. 2026. 
Ísafjarðarbær á 28,574% af húsinu og greiðir þann hluta af framkvæmdinni. 

Nauðsynlegt er að fá samþykktan viðauka að fjárhæð kr. 12.219.443. Það var meðvituð 
ákvörðun sl. haust að hafa þessa framkvæmd ekki á áætlun þar sem algjör óvissa var um 
kostnað.

Um er að ræða framkvæmd þar sem full þakskipti fara fram; nýtt járn, pappi, þakrennur, og 
krossviður og einangrun. Eigum ekki von á að þurfa að skipta út sperrum en nokkrar eru illa 
farnar vegna bleytu.

Nauðsynlegt var að ýta þessu verki af stað, enda hefur leka gætt á nokkrum stöðum sl. 
misseri, sem er sjáanlegt á 4. hæð hússins, sérstaklega í ljósi þeirra framkvæmda sem þegar 
hafa farið fram á 4. hæð innanhúss, s.s. loftaskipti og skipti á þiljum á veggjum vegna raka. 

Meðfylgjandi minnisblaðinu er viðauki nr. 13 við fjárhagsáætlun 2026.


